
- a membrana, - solar, - de polarisation, - (reductor) de ruito,
- por caffe, - de luce/lumine, - de ruitos parasite, - biologic, papiro - , cigaretta con/a - , Photo. - chromatic, - blau/verde/jalne etc. - de contrasto. De hic: filtrar-filtrabile, filtration; infiltrar-infiltration. 

fimbria {s} (lat. fimbria) Frangia, obra de passamenteria componite de filos que pende in le guarnitura de un roba, de un tapisseria, al extremitates de un charpa. Bot. Zool. Anat. Nomine de elementos simile al margines del corpores. De hic: fimbriate; fimbriar-fimbriation.

fimbriar {v} Bot. Zool. Anat. etc. Guarnir de frangias; terminate con un bordo, margine fimbriate.

fimbriate {adj} Terminate con frangias: bordo - , margine -.

fimbriation {s} Action de guarnir con frangias. Bot. Zool. Anat. etc. Munite al margine con elementos simile al frangias. 

fin {s} (lat. finis) Termination, scopo: - del die/jorno, - de un roman(ce), - de septimana, fin disastrose, al - del anno, poner - a, conducer a bon - , al - , in le ultime loco, esser al - de su latino, in - , serra sin - ; -es de guerra, por -es militar, por -es pacific, le fin justifica le medios, a - de, in le scopo de, a - que, isto es por un bon - , in - , in conclusion. De-hic: final-finalismo, finalista, finalitate; finir-infinitive &; finitor, finite-infinite &; definir &; prefinir; affin &; confin &.

fin {adj} Superior, excellente, non grossier, vulgar: sauro - , argento - ; delicate, subtil, parve, svelte, punctute, affilate: pluvia - , farina - , pectine - , aciero - , scriptura - , lana fin, visage - , puncta fin, a grano - , pluver finmente. De hic: finessa; affinar &; extrafin ; superfin.

Fin- vide finn.

final {adj} Que fini, termina: victoria - , decision -, conclusion - , lucta - , clausula - , communicato - , choro - , parola - , remarca - , scena - , impression - , precaria - , protocollo - , littera - , station -, puncto - , accento - , sono - , consonante - , vocal - , syllaba - , scopo/objectivo - , phase - , resultato - , controlo - , calculo - , nivello - , opinion - , salario - forma -, termino -, classification -, rima - . Mus. accordo - , velocitate - , cadentia - , formula - . Philos. causa - , finalmente.

final {s} Mus. Nota principal que determina le tono e per qual illo fini: qualificar se por le - .

finalisar {v} Orientar verso un objectivo precise, donar un finalitate a: - un recerca; terminar, mitter a puncto in le ultime detalios: un projecto finalisate.

finalismo {s} Philos. Systema que explica le universo per le finalitate e le causas final.

finalista {s} Philos. Que concerne o qui professa le finaliamo. Sport. Qui es qualificate por disputar un final.

finalitate  {s} Character de lo que ha un scopo, un fin. Philos. Principio de - .

financiero {s} Specialista del operationes financiari e de gestion de patrimonio private o public.

financia {s} (del anc. fr. finer, pagar) -es, ressources monetari de un stato o de un individuo, - communal/municipal, le controlo del -s, ministro del -s, ministerio del -s, commission de -s. De hic: financiero; financiari;`financiar.

+ financiamento {s} Action de financiar: societate/compania de - , banca de - , plano/projecto de - , saldo de - , deficit de - , maniera/modo de - , methodo de -.

financiar {v} Fornir moneta: on lo ha facite - ; fornir fundos, capitales a: - un plano/projecto, - un interprisa. 

financiari {adj} Relative al financias: systema - , crise/crisis - , reforma - , damno - , gruppo - , embarasso - , situation/position - , difficultates - , assistentia - , injection - , collapso - .

+ financiation {s} Action de financiar.

